
Aalisarneq pillugu Siunnersuisoqatigiinnut aamma taaseqataasinnaanatik ataatsimeeqataasartunut

	Nipisaat pillugit aqutsinissamik pilersaarut aaqqissuuteqqitaq pillugu tusarniaassut




Kitaani nipisanniarneq pillugu aqutsinissamut pilersaarut aaqqissuuteqqinneqarpoq. Kitaani nipisanniarneq MSC-mit uppernarsaaserneqartarpoq, aqutsinissamullu pilersaarutip piareersarneqarnissaa uppernarsaasiisarnermut pingaaruteqartuusoq nalilerneqarpoq. Taamaammat 2020-mi aasaanerani suleqatigiissitaq pilersinneqarpoq, taassumalu aqutsinissamut pilersaarut aaqqissuuteqqippaa.

Kalaallit Nunaanni aalisagaqatigiiaanik assigiinngitsunik aqutsinissamik pilersaarutinut najoqqutassat Naalakkersuisunit aalajangersarneqartut malillugit suleqatigiissitaq suliaqarpoq. Nipisanniarnermi MSC-mit uppernarsaaserneqartarnitta nutarternissaanut atatillugu piareersimalluarnerpaanissarput isumannaarniarlugu aqutsinissamut pilersaarummik aaqqissuuteqqitamik suliaqarneq sukumiisumik ingerlanneqarsimavoq. 

Tamatuma saniatigut Aalisarnermut, Piniarnermut Nunalerinermullu Naalakkersuisoqarfik Nipisanniarneq pillugu nalunaarummut atatillugu aaqqissuusseqqinnermik suliaqarpoq, taamaalilluni aqutsinissamik pilersaarummi iliuusissanut nutaanut naapertuussinnaassammat. Nalunaarut aaqqissuuteqqinneqartoq piaarnerpaamik tusarniaassutigalugu nassiunneqassaaq.

Kitaani nipisanniarnermi aqutsinissamut pilersaarummi iliuusissat nutaat immikkut ittut uku taaneqarsinnaapput: 

· TAC-mik aqutsiveqarfiit akornanni agguaassinermut agguaasseriaatsip nutarterneqarnera 
· Nipisat ikiliartornerat malunnarsissagaluarpat, qanoq iliuuseqarnissamut pilersaarut (tunngaviit aallaaviusut)
· Angallatit takissusaannik killiliineq 12,8 l.o.a. angullugu  (42 fod)
· Piffissami 1. marts 2021 – 28. februar 2023 ukiuni marlunni atuuttumik inuussutissarsiutigalugu aalisarnissamut ingerlatsisunut nutaanut akuersissusiortarnerup unitsinneqarnera 
· Saniatigut pisat nalunaarutigisarnerannut atatillugu periusissiaq

Tamatuma saniatigut aqutsinissamut pilersaarut Aqutsinissamik pilersaarutinut najoqqutassani ilusiliinermut naleqqussarneqarpoq, taamaalilluni aqutsinissamut pilersaarutit allat assigilerlugit.

Kitaani nipisanniarnermi Aqutsinissamut pilersaarut aaqqissuuteqqitaq ilanngussaq 1-itut tapiliunneqarpoq.

Tusarniaanermit akissutit tamarmik nassiunneqassapput, uunga APNN@nanoq.gl danskisut kalaallisullu.

Tusarniaanermut killigititaasoq tassaavoq ulloq. 12. februar 2021.

